
Tifsira tas-simboli użati

* Proċedura ta’ konsultazzjoni
*** Proċedura ta’ approvazzjoni

***I Proċedura leġiżlattiva ordinarja (l-ewwel qari)
***II Proċedura leġiżlattiva ordinarja (it-tieni qari)

***III Proċedura leġiżlattiva ordinarja (it-tielet qari)

(It-tip ta’ proċedura jiddependi mill-bażi legali proposta mill-abbozz ta’ att.)

ABBOZZ TA’ RIŻOLUZZJONI LEĠIŻLATTIVA TAL-PARLAMENT EWROPEW

dwar l-abbozz ta’ deċiżjoni tal-Kunsill dwar il-konklużjoni tal-Ftehim bejn l-Unjoni 
Ewropea, minn naħa waħda, u r-Repubblika tal-Ekwador, min-naħa l-oħra, dwar il-
kooperazzjoni bejn l-Aġenzija tal-Unjoni Ewropea għall-Kooperazzjoni fl-Infurzar tal-
Liġi (Europol) u l-awtoritajiet tal-Ekwador kompetenti fil-ġlieda kontra l-kriminalità 
serja u t-terroriżmu
(10965/2025 – C10-0219/2025 – 2025/0120(NLE))

(Approvazzjoni)

Il-Parlament Ewropew,

– wara li kkunsidra l-abbozz ta’ deċiżjoni tal-Kunsill (10965/2025),

– wara li kkunsidra l-abbozz tal-Ftehim bejn l-Unjoni Ewropea, minn naħa waħda, u r-
Repubblika tal-Ekwador, min-naħa l-oħra, dwar il-kooperazzjoni bejn l-Aġenzija tal-
Unjoni Ewropea għall-Kooperazzjoni fl-Infurzar tal-Liġi (Europol) u l-awtoritajiet tal-
Ekwador kompetenti fil-ġlieda kontra l-kriminalità serja u t-terroriżmu (10969/2025),

– wara li kkunsidra t-talba għal approvazzjoni ppreżentata mill-Kunsill skont l-Artikoli 
16(2) u (88) u l-Artikolu 218(6), it-tieni subparagrafu, punt (a)(v), u l-Artikolu 218(7) 
tat-Trattat dwar il-Funzjonament tal-Unjoni Ewropea (C10-0219/2025),

– wara li kkunsidra l-Artikolu 107(1) u (4) u l-Artikolu 117(7) tar-Regoli ta’ Proċedura 
tiegħu,

– wara li kkunsidra r-rakkomandazzjoni tal-Kumitat għal-Libertajiet Ċivili, il-Ġustizzja u 
l-Intern (A10-0000/2025),

1. Jagħti l-approvazzjoni tiegħu għall-konklużjoni tal-ftehim;

2. Jagħti istruzzjonijiet lill-President tiegħu biex tgħaddi l-pożizzjoni tal-Parlament lill-
Kunsill u lill-Kummissjoni, kif ukoll lill-gvernijiet u lill-parlamenti tal-Istati Membri u 
tar-Repubblika tal-Ekwador.



PR\1335133MT.docx 5/6 PE781.452v02-00

MT

NOTA SPJEGATTIVA

Il-kriminalità organizzata transnazzjonali u t-terroriżmu huma fenomeni transkonfinali 
inerenti. In-networks kriminali involuti fit-traffikar tad-droga, it-traffikar tal-bnedmin, il-
kuntrabandu tal-armi u l-ħasil tal-flus spiss joperaw globalment, u jisfruttaw lakuni legali u 
ġuriżdizzjonali biex jevadu id-detezzjoni u l-prosekuzzjoni. F’dan il-kuntest, il-fatt li l-
Amerka Latina hija r-reġjun ewlieni tal-kultivazzjoni u l-produzzjoni tal-kokaina għandu rwol 
speċjali. Il-portijiet tagħha spiss ikunu punti tat-tluq għal trasport ulterjuri lejn l-Unjoni 
Ewropea. Hija wkoll is-sors ta’ persuni traffikati għall-isfruttament sesswali u, sa ċertu punt, 
għall-isfruttament tal-ħaddiema, u ta’ migranti irregolari li jiddaħħlu b’kuntrabandu bl-ajru 
lejn l-UE.

Aktar kooperazzjoni operattiva u l-kondiviżjoni ta’ informazzjoni rilevanti bejn il-Europol u 
l-Ekwador ikunu importanti fil-ġlieda kontra reati serji f’ħafna oqsma ta’ kriminalità ta’ 
interess komuni u b’hekk tiġi żgurata sikurezza aħjar għas-soċjetajiet tagħna. Din il-
kooperazzjoni bejn l-Europol u l-Ekwador diġà teżisti fil-forma ta’ arranġament ta’ ħidma 
ffirmat f’Ottubru 2023. Kien hemm ukoll l-iskjerament ta’ uffiċjal ta’ kollegament tal-
Ekwador fl-Europol. Madankollu, mingħajr il-possibbiltà ta’ skambju ta’ data personali, din 
mhijiex għodda effettiva fil-ġlieda kontra n-networks kriminali tranżnazzjonali. Dan it-tip ta’ 
kooperazzjoni operattiva akbar u l-kondiviżjoni ta’ informazzjoni rilevanti bejn il-Europol u l-
Ekwador huma importanti fil-ġlieda kontra reati serji f’ħafna oqsma ta’ kriminalità ta’ interess 
komuni.

Il-Ftehim bejn l-UE u l-Ekwador dwar il-kooperazzjoni bejn l-Europol u l-awtoritajiet tal-
Ekwador se jipprovdi dan l-element essenzjali għall-awtoritajiet tal-infurzar tal-liġi tagħna. 
Dan se jippermetti skambju ta’ data personali li huwa kruċjali, meta jiġu ttrattati l-kriminali. 
Iżda se jipprovdi wkoll prinċipji ġenerali tal-protezzjoni tad-data, kategoriji ta’ data personali, 
ir-regoli għall-ipproċessar awtomatizzat u t-trasferimenti ulterjuri ta’ data personali. Fl-istess 
ħin se jkun fih ukoll salvagwardji bħalma huma dawk dwar id-dritt ta’ aċċess, u d-dritt għal 
rettifika, tħassir u restrizzjoni. Il-KEPD ikkonkluda b’mod pożittiv li l-ftehim fih is-
salvagwardji adegwati fir-rigward tal-protezzjoni tal-privatezza u d-drittijiet u l-libertajiet 
fundamentali tal-individwi. 

Il-kooperazzjoni bejn l-Europol u l-awtoritajiet kompetenti tal-Ekwador hija indispensabbli fl-
indirizzar tal-kriminalità serja u t-terroriżmu. Billi tiffaċilita l-kondiviżjoni tal-intelligence, 
issaħħaħ il-kapaċità istituzzjonali, tarmonizza l-oqfsa legali, u tippermetti operazzjonijiet 
koordinati, din is-sħubija ssaħħaħ is-sigurtà fl-Ewropa, fl-Amerka Latina, u lil hinn minnha. 
Tali kooperazzjoni tenfasizza l-prinċipju li f’dinja globalizzata, l-azzjoni kollettiva mhijiex 
biss benefiċjarja — hija essenzjali għaż-żamma tal-paċi u l-istabbiltà.

ANNESS: DIKJARAZZJONI TAL-KONTRIBUT

Ir-rapporteur tiddikjara, taħt ir-responsabbiltà esklużiva tagħha li, fir-rapport tagħha ma 
inkludietx kontribut mingħand rappreżentanti ta’ gruppi ta’ interess li jaqgħu fil-kamp ta’ 
applikazzjoni tal-Ftehim Interistituzzjonali dwar Reġistru Obbligatorju ta’ Trasparenza1, jew 
mingħand rappreżentanti ta’ awtoritajiet pubbliċi ta’ pajjiżi terzi, inklużi l-missjonijiet 
diplomatiċi u l-ambaxxati tagħhom, li għandhom jiġu elenkati f’dan l-Anness f’konformità 
mal-Artikolu 8 tal-Anness I tar-Regoli ta’ Proċedura.

1 Il-Ftehim Interistituzzjonali tal-20 ta’ Mejju 2021 bejn il-Parlament Ewropew, il-Kunsill tal-Unjoni Ewropea u 
l-Kummissjoni Ewropea dwar Reġistru Obbligatorju ta’ Trasparenza (ĠU L 207, 11.6.2021, p. 1, ELI: 
http://data.europa.eu/eli/agree_interinstit/2021/611/oj).

http://data.europa.eu/eli/agree_interinstit/2021/611/oj

